
Shkurtesat

ATK Administrata Tatimore e Kosovés

BE Bashkimi Evropian

ICK Innovation Centre Kosovo

JIC Jakova Innovation Center

MEF Ministria e Ekonomisé dhe Financave
MTI Ministria e Tregtisé dhe Industrisé

MZHE Ministria e Zhvillimit Ekonomik
STIKK Shogata pér Teknologji t& Informacionit dhe t& Komunikimit té Kosovés
TIK Teknologjia e Informacionit dhe Komunikimit

BB Banka Botérore



1. Sfondi
1.1. Qéllimet

Ky aktivitet i ofron ndihmé STIKK-ut (Shogata e Kosovés pér Teknologijité e Informacionit dhe
Komunikimit) pér té shqgyrtuar né térési klimén e pérgjithshme pér bizneset e reja dhe pérfitimet
e mundshme gé vijné nga mundésimi i njé ekosistemi té géndrueshém pér startup-e né Kosove.
Pér géllimet e kétij dokumenti, njé ekosistem pér startup-e duhet kuptuar si njé konstelacion
njerézish, i kompanive té reja si dhe lloje té ndryshme té organizatave né njé vend (fizik ose
virtual) qé ndérveprojné si njé sistem pér zhvillim dhe krijimin e kompanive té reja. Mbéshtetja
fillestare pér gjenerimin e planeve té biznesit gé jané financiarisht té géndrueshme dhe modele
té zbatueshme nga ideté e para krijuese, éshté zakonisht ajo qé e bén dallimet né mes té
pérpjekjeve té suksesshme dhe atyre gé déshtojné. Ky vlerésim géndron vecanérisht vien pér
kompanité e reja té TIK gé zakonisht iniciohen nga individé ose grupe entuziastésh té
teknologjisé té ciléve u mungon arsimimi né ndérmarrési si dhe arsimi formal pér menaxhim té
biznesit.

Shérbimet mbéshtetése té ofruara né ambient té favorshém qofté nga entitete komerciale apo
nga gendrat jo-fitimprurése (OJQ) shpesh jané treguar té jené jetike pér ti rritur gjasat e
bizneseve pér mbijetesé pérmes strukturimit t& ideve té tyre, por edhe pérmes sigurimit té
ekspertizés né zbatimin e aspekteve té ndryshme té projekteve té tyre. Nése konsiderohet
mosha relativisht e re qé kané sipérmarrésit né sektorin e TIK, e cila éshté mé e ulét se né ¢do
sektor tjetér, mbéshtetja e strukturuar pérmes trajnimit, infrastrukturés dhe shérbimeve, béhet e
domosdoshme. Pasi kompanité e reja té teknologjisé me rritje té shpejté jané konsideruar té jené
motori kryesor i rrities ekonomike pér shogérité e zhvilluara té bazuara né informacion,
ekosistemet pér pérkrahjen e bizneseve té reja gé kané pérjetuar njé zhvillim té hovshém, me
siguri do té skicojné té ardhmen e ekonomisé botérore.

Né njé kornizé té tillé, STIKK ka angazhuar IQ Consulting pér té hartuar kété punim gé synon
eksplorimin e mundésive pér sigurimin e mbéshtetjes pér bizneset e reja né sektorin e TIK, duke
i rritur késhtu gjasat e suksesit pér té sapoardhurit né treg. Nése konsiderohet situate aktuale
ekonomike né Kosové, dhe shkalla e larté e papunésisé, suksesi i iniciativave sipérmarrése
pérkthehet si zbutje e té dy kétyre aspekteve. Ky dokument ka pér géllim té sjellé vémendjen e
aktoréve dhe vendimmarrésve relevant tek mundésité e paragitura né mjedisin aktual té biznesit
gé do té lehtésonin evoluimin e suksesshém té bizneseve té reja né sektorin e TIK. Ky punim
synon njé audience té gjeré gé pérfshin STIKK, ICK, Qendra pér Innovacion Jakova, ministrat
pérkatés té linjés, si dhe organizatat e médha donatore qofshin nga programe bilaterale apo
multilaterale.

1.2. Situata Aktuale

Sektori i TIK né Kosové karakterizohet nga njé numér i madh i kompanive té vogla dhe té mesme
me kapacitete té kufizuara pér projekte dhe iniciativa t¢ médha. Pér shkak té madhésisé
relativisht té vogél té tregut, kompanité gé jané rritur pértej konkurrueshmérisé kané gené té
detyruara pér té ndajné njé pjesé té aktiviteteve té tyre né ndérmarrje té reja né ményré gé té
mbajné lidershipin né treg. Pérbérja e tillé e sektorit ofron kushte mjaft té favorshme pér hyrje né
treg pér kompanité e reja.

Procedurat ekzistuese té regjistrimit dhe licencimit té parapara né ligjet e aplikueshme nuk
paragesin pengesa pér hyrjen e kompanive té reja, pavarésisht sektorit. Procedurat e regjistrimit



té kompanisé mund té pérfundohen brenda njé dité pune dhe procesi i regjistrimit t& biznesit
éshté pa asnjé kosto. Asnjé barrieré sistematike/rregullative pérveg atyre gé lidhen me zbatimin
mé efikas té té drejtave té pronésisé intelektuale nuk éshté identifikuar gjaté kétij studimi. Duke
pasur parasysh natyrén e sektorit té TIK dhe kostot relativisht té uléta fillestare té& investimit pér
shumicén e bizneseve fillestare té kétij sektori, fokusi duhet té vendoset né sigurimin e
mbéshtetjes sistematike si dhe asaj ad-hoc pér to, si ‘pérbérési’ qé ka nevojé pér mé shumé
vémendije.

Ndérsa ka vetém dy organizata® dhe njé program? gé ofrojné pérkrahje pér kompani fillestare té
TIK, ekzistojné edhe iniciativa té tjera® gé kané filluar té& zhvillohen. Programe té tjera té
pérgjithshme té pérkrahjes pér biznese fillestare té financuara nga organizata donatore* jané
duke u zbatuar apo presin vazhdimin né té ardhmen e afért. Kéto programe té pérgjithshme kané
gené jetike pér disa biznese fillestare (pérfshiré TIK) duke ju dhéné atyre fondet pér té
materializuar ideté e tyre si dhe aftési themelore né menaxhimin e biznesit dhe / ose ndérmarrési.
Mirépo, kohézgjatja e kufizuar e tyre programeve ka gené njé pengesé kyce gé ka zbehur
suksesin nga kéto ndérhyrjeve njé-heréshe.

Ndérsa ‘pérbérésit’ e nevojshém pér njé ekosistem pér biznese fillestare ekzistojné né Kosove,
né vazhdimési ka munguar njé qasje sistematike pér té ndérlidhur ata t& funksionojné si njé
ekosistem né mbéshtetje té inovacionit dhe sipérmarrjes. Ndonése ka inkubatoré (si fizik ashtu
edhe virtual), ofrues té trajnimeve, shérbime mbéshtetése profesionale gé vihen né dispozicion
pér biznese fillestare, 'sezonaliteti' i financimit i cili varet nga programet e donatoréve, ka gené
njé pengesé e madhe né funksionimin e ekosistemit. Pérve¢ késaj, mungesa e fondeve té
pérhershme pér kérkime dhe inovacion gjithashtu éshté identifikuar té jeté njé pengesé serioze
pér njé ekosistem té pérshtatshém. Pérvoja ka treguar se shérbimet sistematike, mbéshtetja dhe
trajnimi pér biznese fillestare té& TIK g& marrin financim pér t& materializuar ideté e tyre té biznesit
jané jetike pér té rritur shkallén e mbijetesés sé tyre. Situata aktuale me ekosistemin pér biznese
fillestare éshté paragqitur né figurén mé poshté.

1 Innovation Centre Kosova dhe Jakova Innovation Center

4 Programet e BE-s€, Projekti EYE si dhe EYE pérkrahja pér startup-e, Programi pér Zhvillim té Rinisé i Bankés
Botérore, Projekti SILED i BB, etj.



1.3. Té Arriturat dhe Praktikat mé té Mira

Kjo pjesé e analizés kalon népér mésimet e nxjerra dhe praktikat mé té mira té cilat jané zbatuar
né Kosové dhe né vende té tjera me mjedise té& ngjashme. Kétu, gjithashtu shqyrtohen sfidat
kryesore me té cilat pérballen akterét ekzistuese né ekosistem, dhe shqyrtohen mundésité pér
té adresuar mé sé miri kéto sfida. Ndérsa té gjithé ‘pérbérésit’ pér njé ekosistem té€ bizneseve
fillestare ekzistojné né Kosové, dhe té gjithé akterét relevanté jané té pranishém, mungesa e
ndérlidhjes midis akteréve né njé sistem té sinkronizuar miré éshté identifikuar si mangésia
kryesore pér té rritur performancén e sektorit né stimulimin e bizneseve té reja.

Innovation Centre Kosovo, Jakova Innovation Center dhe inkubatorét e tjeré té biznesit ose kuazi
inkubatorét sjellin pérvoja dhe njohuri shumé té vlefshme si dhe paragesin njé guré-themel té
forté té ofrimit t&€ mbéshtetjes pér biznese té reja né Kosové. Disa nga praktikat e mira té
aplikuara deri mé tani pérfshijné ndér té tjera sigurimin e shérbimeve virtuale, qé ka béré té
mundshém shérbimin e kompanive fillestare edhe jashté vendndodhjes fizike té gendrés.
Mbéshtetja pérmes mundésimit t&é shérbime dhe burimeve online éshté njé gasje me kosto té
ulét qé éshté déshmuar té jeté e efektshme né arritjen e géllimeve té saj.

Pjesémarrja né nismat rajonale dhe globale si dhe rrjetézimi me organizata té karakterit té
ngjashém pér té krijuar njé mjedis global pér kompani fillestare duhet té vazhdojé si njé atribut i
réndésishém i inkubatoréve té TIK.

1.4. Barrierat dhe Sfidat Kryesore pér Ekosistemin e Startup-eve né Kosové

Koordinimi né mes té akteréve pér t&€ mundésuar funksionimin adekuat té ekosistemit éshté njé
nga prioritetet mé té médha pér pérmirésimin e mjedisit pér bizneset e reja. Mungesa e njé
ministrie té vecanté té geverisé dedikuar inovacionit dhe sipérmarrjes éshté identifikuar si njé
nga mangésité mé té médha né funksionimin e ekosistemit. Nj& ministri me mandat té tillé do té
ishte né gjendje té koordinojé té gjithé akterét e ekosistemit dhe do té conte drejt njé sinergjie
mé té madhe né punén e tyre. Né mungeseé té njé ministrie té tillé, shogata sektoriale STIKK,
pérkundér sfidave me té cilat mund té ballafagohet, duhet t& angazhohet mé intensivisht pér
koordinimin akteréve dhe bashképunim.

Financimi i vazhdueshé&m pér aktivitetet bazé té akteréve kryesoré éshté gjithashtu njé nga sfidat
mé té médha pér ekosistemin stabil dhe té géndrueshém pér biznese fillestare né Kosové.
Varésia e akteréve kyc né ekosistem nga financimet e donatoréve ndérkombétaré paraget njé
nga rreziget mé té médha pér njé mjedis gé favorizon bizneset. STIKK si e vetmja shogaté
sektoriale dhe ICK si njé nga modelet mé té mira té inkubatoréve pér TIK jané té varur nga
disponueshméria e fondeve té donatoréve, e cila e bén planifikimi afatgjaté dhe zhvillimin e
burimeve shumé té véshtiré.

Mungesa e fondeve paraget éshté gjithashtu njé nga sfidat mé té médha pér startup-e né
Kosové, pasi gé nuk ka kanale komerciale apo publike pérmes té cilave ata do té mund té
gaseshin né financa pér té investuar né ideté e tyre té biznesit. Pérderisa programet dhe
projektet e financuar nga donatorét kané dhéné periodikisht fonde fillestare pér biznese té reja,
mungesa e programeve té pérhershme té financimit pér to éshté njé sfidé e madhe gé duhet
adresuar.

Mungesa e programeve té financimit gjithashtu paraget njé sfidé té madhe pér zhvillimin e
veprimtarive kérkimore, té cilat pérfagésojné njé nga katalizatorét mé té médhenj té inovacionit



dhe zhvillimit té produkteve/shérbimeve té reja. Mungesa e programeve pér financim té
hulumtimeve si akademike ashtu edhe aplikative éshté identifikuar si njé pérbérés kyc gé
aktualisht mungon pér nxitjen e krijimit t& bizneseve té reja. Pérderisa ka kompani dhe organizata
gé kryejné kérkime té shumta né Kosové, ata né pérgjithési i kryejné ato me porosi gé zakonisht
i dedikohet njé audience té kufizuar. Hulumtimet e besueshme, dhe né vecanti, hulumtimet
akademikisht relevante jané shumé té rralla né Kosové dhe bizneset e reja nuk kané fare qasje
né to.

2. Perspektiva e Bizneseve té Reja: Rasti gé duhet Pérkrahur

Ekonomia mund té mbahet konkurruese vetém me shpikjen dhe ri-shpikjen e produkteve dhe
shérbimeve dhe népérmjet prurjeve té& géndrueshme té konkurrentéve té rinj me ambicie pér t'u
béré udhéhegés né tregjet e tyre pérkatése. Numri i ndérmarrjeve / bizneseve té reja éshté
pérdorur shpesh si njé tregues pér t& matur shéndetin dhe performancén e ekonomive.

Pérderisa mjedisi i pérgjithshém i té bérit biznes né Kosové éshté pérmirésuar né ményré té
konsiderueshme né vitet e fundit®, dhe nuk ka asnjé pengesé ligjore pér té filluar njé biznes
brenda dy ditéve té punés, mungesa e mbéshtetjes financiare né fazén fillestare té bizneseve,
ka gené njé pengesé e 'padukshme’ gé ka penguar krijimin e sipérmarrjeve té reja.

Pérkrahja ndaj sipérmarrjeve premtuese té biznesit mund té krahasohet me pérkrahjen ndaj té
sapolindurve derisa ata té jané né gjendje té kujdesen pér veten, madje edhe té kujdesen njé
dité edhe pér té tjerét. Ngjashém me shogériné, tregu ka nevojé edhe pér prurje té vazhdueshme
té konkurrentéve té rinj né ményré gé té mbetet gjallé, konkurrues dhe i géndrueshém. Pér té
mbajtur ‘natalitetin’ e bizneseve té larté, njé mjedis i pérshtatshém duhet té krijohet pér té
‘sapolindurit’ né treg. Dy vitet e para né jetén e bizneseve jané mé té véshtirat pér t'u kapércyer,
dhe pér shumicén e bizneseve té reja shénuar vijén ndarése né mes té brishtésisé dhe
veprimtarisé sé themeluar. Né hapat e tyre té paré, bizneset kané nevojé pér mbéshtetje
financiare, shérbime, gasje né burime, dhe pérvojé (know-how), si dhe njé treg pér produktin e
tyre, né ményré gé té kapércejné pragun e mbijetesés dhe té vendosin prani afatgjaté né treg.
Edhe pse kéto shérbime jané té€ gasshme né treg, bizneset fillestare nuk jané né gjendje t'i
pérballojné kéto shérbime nga ofrues komercial.

Arsyeshméria financiare pér mbéshtetjen e bizneseve fillestare né fushén e TIK éshté gjithashtu
shumé e shéndoshé. Duke pasur parasysh potencialin pér biznes népérmijet internetit gé éshté
duke u rritur shumé shpejt, tregu pér bizneset e TIK éshté asgjé mé pak se sa global. Nése
vetém njé nga 1,000 bizneset e mbéshtetur béhet njé biznes global i suksesshém, vlera e shtuar
nga ajo kompani tejkalon koston e investimit né 1,000 kompani fillestare pér shumé here.

Njé pjesé e miré e bizneseve té TIK mund té fillohen me sukses pér mé pak se 10,000€, mirépo
kjo kosto éshté e pamundur pér té mbuluar pér shumicén e ndérmarrésve té rinj né Kosové. Né
mungesé té punésimit me orar té ploté, pasurisé sé paluajtshme, apo té ardhura té
dokumentuara, ata nuk kané gasje né tregun komercial financiar. Lidhjet e forta farefisnore dhe
familjare qé ende mbeten mjaft me ndikim né Kosové kané gené shumé té réndésishme pér té
mbuluar deri né njé masé pengesat gé rrjedhin nga mungesa e financimit pér biznese té reja.
Tek njé numér i konsiderueshém i bizneseve té reja, financimi fillestar vjen nga familja me
perspektivén e njé biznesi té ri familjar, ose thjesht népérmjet mbéshtetjes me té holla personin

5 World Bank “Doing Business Reports” dhe raporte té tjera monituruese tregojné pérmirésimin e dukshém né vitet e
kaluara. Mé shumé informata mund t’i gjeni né: http://www.doingbusiness.org/



http://www.doingbusiness.org/

gé ka ndérmarré pérpjekjen. Mbéshtetja pérmes ofrimit té pajisjeve, sidomos nga familjaré né
diasporé, ka gené gjithashtu njé element i réndésishém pér fillimin e shumé bizneseve té TIK.

Njé karakteristiké e réndésishme e bizneseve té reja né Kosové éshté gjithashtu se mosha
mesatare e sipérmarrésve éshté shumé mé e ulét se sa mosha mesatare né vendet e tjera.
Ndérkohé gé kjo ka gené kryesisht pér shkak té demografisé sé popullsisé, né bazé té sé cilés
Kosova rangohet si vendi me popullatén mé té re né Evropé, ajo gjithashtu ka pasur njé ndikim
né shkallén e suksesit té bizneseve té reja. Shpesh ndodhé gé sipérmarrés té rinj té talentuar té
[Ené ideté e tyre té biznesit né kEmbim té punésimit me pagé né kompanité ekzistuese. Né
mungesé té financimit pér fazén e zhvillimit, ata i kthejné né punésim té ploté pér plotésimin e
nevojave té tyre té té ardhurave. Investimi né biznese té reja, pér kété arsye mund té
konsiderohet edhe njé investim i shéndoshé né zhvillimin e té rinjve dhe investim gé ata té
ndjekin éndrrat e tyre dhe pér té arritur veté-realizimin né njé mjedis gé nuk ju ofron atyre shumé
mundési.

3. Rekomandimet pér Politika

Qeveria duhet té marré njé rol mé té madh né koordinimin e organizatave donatoré
ndérkombétare qé ofrojné pér financim fillestar pér biznese té reja. N& vend té skemave
periodike té granteve té publikuara nga donatoré individualé gé& aplikojné kritere té
ndryshueshme, organizatat donatore duhet té nxiten té bashkojné fondet e tyre né njé skemé
publike té financimit gé financon bizneset e reja sipas planeve dhe strategjive pér zhvillimin
sektorial dhe kombétar. Njé qasje e tillé do té lejonte njé géndrueshméri mé té madhe té skemave
té financimit dhe disponueshmériné mé té madhe té financimit pér kéto biznese. Njé fond i tillé
do t& mund té menaxhohej nga Ministria e Inovacionit gé pritet té krijohet nga koalicioni i ri
geverisés, apo t'i besohej ndérmjetésve sektorial si STIKK dhe ICK, si ndér akterét mé té
pérshtatshém pér njé asistencé té tillé.

Pasi gé shumé biznese té reja kérkojné programim/kodim si pjesé e zhvillimit fillestar té biznesit,
do té duhej té krijohen skema mbéshtetése gé do t& mbulonin koston e zhvillimit (programuesve).
Skema té tilla ndoshta do té mund té mbéshtesnin ideté e biznesit qé jané aktualisht té I&éna
anash pér shkak té pamundésisé pér té financuar fazén e zhvillimit. Siitillé, financimi pér kérkime
dhe zhvillim do té duhej té inkurajonte zhvilluesit entuziasté gé té ndértojné sé paku modelet
demonstruese gé mund té ju sjellin atyre financim komercial. Njé gjé e tillé do té rriste mundésiné
gé bizneset fillestare TIK me rritje té shpejté té pranojné financim né fazat e hershme té zhvillimit.

Trajnim formal né nivele mé té larta duhet té mbahet i pérditésuar dhe té bazohet né kérkesén e
tregut pér aftési dhe kompetenca. Ndérsa burimet elektronike té t& mésuarit né dispozicion pér
biznese fillestare né TIK jané té shumta, trajnimi formal dhe arsimi shpesh éshté kritikuar pér
déshtimin pér té furnizuar punonjés me cilési té larté né treg. Né kété kontekst, rishikimi i
kurrikulés né sistemin e arsimit publik pér pérditésimin informacionit t& paragitur né té, si dhe
pérfshirja e I1éndés sé nérmarrésisé né nivelet e hershme té arsimimit, jané té disa nga
konsideratat kryesore gé duhet t&€ merrem parasysh. Pérvec¢ késaj, pérmirésimet né sistemin e
arsimit né té gjitha nivelet duhet té pérfshij¢ ndérhyrje pér té pérmirésuar cilésiné e
mésimdhénies dhe mésimnxénies né matematiké dhe shkenca natyrore si IEndét kryesore pér
zhvillimin e TIK. Pér kété géllim, aktivitetet jashté-shkollore si klube té shkencés, panaire dhe
konkurse pér shkolla fillore dhe t¢ mesme do té duhej té organizohen pér té promovuar
angazhimin né shkencé. Né& nivelet mé té larta té arsimit, praktikat e tilla do té duhej té
intensifikohen pér té promovuar konkurrencén e ideve dhe inovacionit.



Ndérlidhjet midis botés akademike dhe sektorit privat duhet té forcohet. Aktualisht, kéto dy grupe
té akteréve rrallé bashkéveprojné pavarésisht ndérlidhshmérisé sé tyre né aspektin e funksionit.
Ndérsa akterét akademik né Kosové kané marré kryesisht rolin e mésimdhénies, duke i kushtuar
késhtu shumé pak kohé pérpjekjeve kérkimore dhe té inovacionit, sektori privat ka gené joefikas
pér té shprehur piképamijet e tyre né lidhje me sistemin e arsimit dhe rezultatet gé i njéjti prodhon.
Njé nga modelet mé efikase pér lehtésimin e ndérveprimit té tillé dhe adresimin e mangésive
ekzistuese éshté krijimi i programeve gé financojné kérkime aplikative akademike né sektorin
privat, ku, dy akterét do té zhvillonin dhe zbatonin bashkérisht projekte, duke krijuar késhtu
lidhjen e humbur né mes té dy paléve, ge mund té zgjerohet edhe né aktivitete té tjera. Sérish,
aktivitetet e kérkimit dhe zhvillimit do té duhej té pérkrahen nga skema publike té financimit gé
kontribuojné né krijimin e njé ambient mundésues pér krijimin e lideréve né tregjet lokale dhe
ndérkombétare.

4. Pikat Kyce té Intervenimit
4.1. Qeveria e Kosovés: MEF / MZHE & MTI

Themelimi i Ministrisé sé& Inovacionit dhe Ndérmarrésisé éshté njé mangési serioze né
organizimin sektorial t& Qeverisé. Mungesa e njé ministrie me mandat pér té koordinuar akterét
pérkatés né clirimin e potencialit inovativ té bizneseve dhe ndérmarrésve té€ Kosovés ka penguar
né masé té madhe pérpjekjet e kaluara té akteréve individualé né ekosistem. Koordinimet e
shumta ndér-sektoriale t& nevojshme pér té lehtésuar né ményré efektive funksionimin e
ekosistemit jané té pamundura pa njé bartés kryesor té rolit udhéhegés né proces. Zotimi
elektoral i partive politike né koalicionin geverisés ka gené adresimi i késaj sfide pérmes njé
ministrie té re dedikuar teknologjisé dhe inovacionit. Akterét kyc, me interes t& madh né kété
céshtje, (p.sh. STKK dhe ICK) duhet té mbajné geveriné té pérgjegjshme ndaj premtimeve té
dhéna dhe té avokojné pér zbatimin e tyre.

Financimi pér biznese té reja éshté inekzistent né Kosové. Pérve¢ skemave periodike té
granteve té menaxhuara nga organizatat donatore gé& financojné bizneset e reja, nuk ka
programe / fonde té pérhershme, gé investojné né kété kategori té bizneseve. Ndérsa ka pasur
programe té shumta té financuara nga donatorét qé kané dhéné mbéshtetje financiare pér
bizneset e reja, ndikimi qé kané pasur né ngritien e tyre ka gené i kufizuar. Modelet mé té
suksesshme duket té jené ato qé kombinojné fondet fillestare me asistencé teknike dhe zhvillimin
e kapaciteteve pér periudha mé té gjata kohore. Programet e kohé&paskohéshme té financimit
gé vetém shpérndajné fonde pér personat me ide té biznesit, rrallé gjenerojé ndikimin e
déshiruar. Pér kété arsye duhet té krijohen paketa té pérhershme stimulimi pér biznese té reja.

Paketa stimuluese financiare duhet gjithashtu té ofrohen pér bizneset e reja premtuese. Kuadri
ligjor duhet té& ndryshohet pér té siguruar lirim té ploté nga tatimet pér njé kohézgjatje té kufizuar
pér biznese té reja. Kéto potencialisht mund té pérfshijné tatimin mbi té ardhura, tatimin né fitimit
dhe TVSH. Pérvec késaj, skemat publike gé pjesérisht mbéshtesin edhe pagat pér zhvillimin e
produkteve dhe shérbimeve té TIK, gjithashtu duhet té& merren parasysh. ©

6 Shih gjithashtu analizén e STIKK: Clirimi i Potencialit Eksportues té Kompanive Kosovare té TIK: Qasje e
Strukturuar pér Promovim sektorial t& Eksporteve



4.2. Shoqata e TIK

STIKK duhet té vazhdojé me marrjen e pérgjegjésive té pércaktuara pér té né Strategjiné
Kombétare pér TIK, si dhe, barrén e pérfagésimit té interesave kolektive té sektorit. STIKK-ut i
takon té ndjeké rekomandimet e politikave té dala nga ky punim dhe té avokojé pér zbatimin e
tyre nga akterét relevant.

Pérveg késaj, STIKK duhet té€ propozojné modele pér koordinimin e paléve té interesuara pér
funksionalizimin e duhur té ekosistemit pér biznese té reja, dhe té avokojé intenzivisht pér krijimin
e Ministrisé sé Inovacionit dhe Ndérmarrésisé.

Konkurse vjetore / periodike, programe shkémbimi, rrjetézim me programe té tjera té ngjashme
jashté vendit duhet té pérdoret pér t& promovuar dhe pér té nxitur inovacionin e biznesit.

Ngjarje dhe programe té rregullta duhet té zhvillohen pér té nxitur inovacionin dhe kreativitetin.
Konkurse vjetore / periodike, programe shkémbimi, rrjetézim me programe té tjera té ngjashme
jashté vendit gjithashtu duhet té pérdoren pér té promovuar dhe pér té nxitur inovacionin tek
bizneset.

